
584 

                                           ResearchBib IF - 11.01, ISSN: 3030-3753, Valume 2 Issue 1                                                                               

 
 

BUXORODA AN’ANAVIY TA’LIM TIZIMI VA TARBIYADA JADID 

MARIFATPARVARLARINING O‘RNI 

Axmadov Olimjon Shodmonovich  

Osiyo xalqaro universiteti Pedagogika va psixologiya kafedrasi p.f.f.d.(PhD), dotsent. 

https://doi.org/10.5281/zenodo.14684728 

Annotatsiya. Ushbu maqolada Buxoroda  XIX  asr oxiri-XX asr 30 yillarida ta’lim-tarbiya 

muammolariga bag‘ishlab yaratilgan manbalar va adabiyotlar ilmiy jihatdan tahlil qilingan. 

ТРАДИЦИОННАЯ СИСТЕМА ОБРАЗОВАНИЯ В БУХАРЕ И МЕСТО НОВЫХ 

МАРИФАТАРИАН В ОБРАЗОВАНИИ 

Аннотация. В данной статье научно исследовано на основе источников и 

литературы по проблемам образования  и воспитания в Бухаре в конце XIX и первой 

четверти XX века. 

THE TRADITIONAL EDUCATION SYSTEM IN BUKHARA AND THE ROLE OF 

NEW MENTALISTS IN EDUCATION 

Abstract. In the following article the sources and literature related with the education-

upbringing in Bukhara in the end of 19th first quarter of the 20th century is scientifically analyzed. 

Keywords: traditional education system, new intellectuals, schools, modern education, 

historical experience. 

 

Buxoroda an’anaviy ta’lim tizimi va tarbiyada jadid marifatparvarlarining manbalari va 

adabiyotlarining tahlil qish orqali tarixiy tajribadan zamonaviy ta’limda foydalanish. 

Vakfnomalarda yozilishicha, maktabxonalar xom va pishiq g‘ishtdan  bino kilingan.  

Maktabxona binosi odatda bir xonadan iborat bulib, bolalar buyra yoki gilam (tushakcha, 

sholcha) ustida o‘tirishgan. Maktabning xonalari kichik, tor bulib, yoruglik  tushmaydigan 

qorong‘i, o‘quvchilar o‘tiradigan joy esa nam va  zah bo‘lgan. O‘g‘il bolalar maktabxonalarida 

maschid imomi, muazzini yoki madrasani tugatgan shaxs muallimlik qilgan. 

Buxoro amirligidagi maktabxonalar faoliyatini Abdurauf Fitrat shunday ta’riflaydi: 

“Maktab shunday joydirki, bir muallimi bor, uni “maktabdor” deydilar, bolalar u yerda yetti yildan 

to o‘n yilgacha zaruriy xat-savodlarini chiqargunga qadar qoladilar, undan keyin xohishlariga 

qarab, madrasaga borib, dars  o‘qiy  boshlaydilar[1]. 

Sadriddin Ayniyning yozishicha, Buxorodagi maktabxonaning ko‘rinishi  kuyidagicha 

bo‘lgan: “Maktab torgina bir xonadan (xujradan) iborat bulib, uning ikki eshigi bor, buning biri 

bir tabaqali  va  eshik kupincha yopik  turar edi. Ikkinchi eshigi darcha bo‘lib uch gaz (1 gaz-62-

64 sm) bo‘yi va yarim gaz eni bor. Bu darchaning oldida domla (maktabdor)ning o‘tiradigan joyi 

bor. Darchalarga esa parda qilingan (derazasi qog‘oz bilan qoplangan) va qog‘ozga qor-

yomg‘irdan saqlash uchun zig‘ir moyi surtilgan edi.  

Shuningdek, maktabning derazasidan darsxonaga hech bir yorug‘lik kirmas edi. Hujraning 

shipi tagidan devorning shipga yakinlashgan joyida ikki tomondan xam bir-biriga ro‘parama-

ro‘para qilib ochilgan ikki tuynukcha bo‘lsa xam, bulardan kiradigan yorug‘lik pastga tushmasdan, 

hujraning devorlarida qolar edi. Bu hujraning kengligi o‘n olti gaz murabba (kvadrat) edi, uning 

ichida bir-birining ustidan o‘tkazilib to‘rtta sinch tortilgan va bu bilan xujra to‘qqiz bo‘lakka 

bo‘lingan, go‘yo maktabxonaning ichida to‘kkiz oxur paydo bo‘lgan edi. Eshik oldidagi oxurchada 

bolalarning kavushlari turardi, darcha oldidagi oxurchada bo‘lsa domla va kolgan yetti oxurchada 

esa bolalar o‘tirardi”[2].  

Sadriddin Ayniy ushbu eski maktablardan birida ta’lim olar ekan, o‘quvchilar muallim 

taxtachaga yozib bergan saboqlarni sinf xonasini boshlariga ko‘tarib, shovqun solib takrorlashlari 

kerakligini qayd etadi. S.Ayniy o‘zi o‘qigan maktabda o‘quvchilar yoshi xususiyatlariga qarab 

ajratilmaganligi, 7 yashar bolalar bilan 12-13 yashar bolalar birga o‘qitilishi haqida ma’lumot 

bergan. Muallim o‘quvchini savodini chiqarish uchun 6-7 yil o‘qitgan. Eski maktabdagi ta’lim 

jarayoni haqida keyinchalik Buxoro matbuotida: “Kichik bir hujra ichida 50-55 bola domlaning 

gapiga qaraganda bolalarni birtadan yoniga chiqarib olib, usuli qadim bilan o‘qitar ekan. Bunday 

usul bilan 55 bolaga 55 marta dars berish mumkinmi? - deb so‘ralganida domulla 4-5 nafariga dars 

beraman-u, qolganiga osmondan farishtalar tushib o‘qitadur, javobini bergan”[3] – degan 

ma’lumot keltirilgan.  

Yoxud, Abdurauf Fitrat bu tipdagi maktablarni “maktabi qadim” ularda dars berish usulini 

esa “tahsili qadim” – deb ataydi. O‘quvchilar muallimdan kaltak va haqoratlar bilan har kuni ikki 

ta’lim oladilar, saboq o‘zlashtirilishi va tushunarli bo‘lishiga hech kim parvo qilmaydi, kabi 

fikrlari 1909 yilda yozilgan “Hindistonda bir farangi ila buxoroli mudarrisning jadid maktablari 

xususida qilgan munozarasi” asarida bayon qilinadi. O‘quvchilar o‘tiradigan xona yarim qorong‘u, 

zax hamda hayvonlar yashaydigan joylarga o‘xshaydi”[4] – deb yozgandi. Albatta, uning fikrida 

ancha bo‘rttirishlar sezilsada, aslida XIX asr oxiri – XX asr boshlarida maschitlar qoshidagi 

maktablarga e’tibor susaygandi. 

 Shunga qaramay boshlangich maktablar Eski Buxoro shahrida va boshka shaxarlarda, 

shuningdek, qishloqlarda mavjud bo‘lib, Buxoro shahridagi 22 guzarning har birida maktabxonasi 

bo‘lgan.  

Ma’lumki shariat ahkomlariga ko‘ra, ilm o‘rganish uchun murojaat qilgan kishiga rad 

javobi berish kechirilmas gunoh hisoblangan, o‘kishga kelgan har bir bolaning qaysi ijtimoiy 

toifadan bo‘lishi va o‘kish uchun qancha haq to‘lay olishidan qat’iy nazar, o‘kituvchilar 

zimmasiga ularni har qanday e’tirozsiz o‘qitish vazifasi yuklatilgan. Chunki, “har bir 

musulmonning bilim olishi ham qarz, ham farz” ligi haqidagi hadisi-sharif sunnat hisoblangan. 

